
Ndivyo itakavyokuwa kwa kizazi hiki kili-
cho kibaya (Injili, Mathayo 12:43–45).

Unapokuwa umesafishwa kutokana na 
majini, jaza maisha yako kwa nuru ya kitabu 
cha Yesu, Biblia. Yesu Kristo alikuja kama 
“nuru ya ulimwengu, ili kila mtu aniaminiye 
mimi asikae gizani” (Injili, Yohana 12:46). 
Pata nakala ya kitabu cha Yesu na kukisoma 
kila siku ili nuru yake isukumizie mbali giza.

Usalama kwa Ajili ya Siku za Usoni
Tunaishi karibu na mwisho wa wakati 

ambapo roho wachafu wanafanya kazi kwa 
bidii kuliko wakati mwingine wowote. Yesu 
Kristo alitabiri kwamba kabla hajarudi, 
nguvu za giza zitafanya miujiza mingi ya 
bandia kujaribu kuwadanganya waumini. 
Kwa wengine, jini atajitokeza kwa namna 
ya kutisha kama mzuka; kwa wengine ata-
jitokeza kama malaika au ndugu waliokufa. 
Ibilisi mwenyewe atajaribu kujifanya kuwa 
ni Yesu Kristo!

Lakini hupaswi kudanganywa na uongo 
huu. Kama ukimfuata Yesu Kristo, atakupa 
nguvu ya kumpinga Ibilisi. Rafiki mpendwa, 
haidhuru unapambana na nini kwa sasa, 
mruhusu Yesu akuweke huru!

Kama ungependa mfuasi wa Yesu Kristo 
akuombee ili upate kuwekwa huru kutokana 
na pepo wachafu, tafadhali wasiliana nasi 
katika taarifa iliyo nyuma ya karatasi hii.

aliyeishi takriban miaka 3,500 iliyopita, 
alielezea karantini, udhibiti wa maji 
taka kwa ajili ya kuleta afya na kanuni 
za kuondoa bakteria. Aliwagawanya 
wanyama kati ya waliosafi na walio 
najisi. Na alituambia tusile damu au 
mafuta tunapokula nyama safi. Hata 
leo wale wanaofuata kanuni zake za 
chakula na usafi wanaishi miaka 15 
zaidi ya watu wengine kwa jumla.

3. Mungu hujibu maombi ya waumini 
wanaomtumainia na wanaowaamini 
manabii Wake. 

Maandishi ya manabii yamejaa tele mion-
gozo—lakini ili tupate kunufaika nayo, ni laz-
ima tujifunze kufikiri kiumakinifu, kupima 
imani zetu, na kupima usahihi wa ushahidi 
wa imani yetu. Kufikiri ni sehemu muhimu 
ya dini ya kweli.

Sasa, nini kinatokea tunapolichunguza 
kosa? Mwanzoni laweza kuonekana kama 
kweli. Lakini kadiri tunavyotafuta ushahidi, 
tunaanza kuona shida za wazo hilo. 

Ukweli ni kinyume kabisa. Haupotezi cho-
chote unapochunguzwa kwa makini. Kadiri 
tunavyozidi kuuchunguza ndivyo tuna-
vyozidi kuona ukweli. 

Waumini wanapaswa kuwa watu wenye 
hekima kabisa ulimwenguni kwa vile 
Mungu anawaongoza katika njia ya hekima. 
Unapojikuta katika hali ambapo huruhusiwi 
kufikiri kwa uhuru, au kuuliza maswali, basi 
hiyo haitoki kwa Mungu. Anataka tufanye 
uchunguzi wa kina kwa sababu ukweli ni 
madhubuti kiasi cha kustahimili uchunguzi. 
Lakini Babeli hukushawishi kuingia katika 
uongo na kukushikilia humo kwa kufunga 
milango ya nguvu za akili.

Kama umechanganyikiwa kiasi kwamba 
unahisi kana kwamba uko Babeli, toka huko! 
Njoo katika njia ya Mungu ya hekima. Fikiria 
mwenyewe na uulize maswali ya msingi. 
Hutajuta. 

Je ungependa kujua zaidi juu ya Ufunuo wa 
Yesu Kristo? Tafadhali wasiliana nasi kupitia 
taarifa iliyo nyuma ya karatasi hii.

kufika pale. Yeye Mwenyewe alidai, “Mimi 
ndimi njia, na kweli, na uzima” (Injili, Yohana 
14:6).

Kila nabii na mjumbe aliyetumwa na 
Mungu amefanya makosa na ilibidi aombe 
msamaha. Ila si Yesu Kristo. Hakuwa na 
dhambi katika miaka yote 33 aliyoishi dun-
iani. Hii ndio maana alitwaliwa mara moja 
kwenda Paradiso. 

Imetupasa kujifunza kutoka kwa Yesu 
Kristo, Yeye pekee Asiye na dhambi, jinsi ya 
kukidhi masharti ya kuingia Paradiso. Ni kwa 
njia hii peke yake tutakuwa na hakika kabisa 
ya kuingia pale. Ni jambo la kushukuru kuwa, 
tunaweza kujifunza kutoka katika kitabu 
chake, Biblia. 

Kujiandaa kwa Marejeo ya Yesu Kristo
Je si jambo la kufurahisha kuwa unaweza 

kuwa na uhakika wa kuhama kwako kwenda 
katika mahali palipo bora? Unaalikwa kuwa 
raia wa ufalme wa Mungu wa utukufu kule 
Paradiso! Punde Yesu atakuja kutupeleka sote 
katika mahali pale pa kupendeza.

Je yawezekana kuwa unawafuata 
binadamu ambao wao wenyewe hawajui 
litakalowapata katika ile Siku ya Hukumu?  
Ukiwa na Yesu, huna sababu ya kuwa na 

mashaka. Mwombe Mungu akuongoze katika 
njia iliyo Nyooka ya Yesu Kristo. Unaweza 
kufanya ombi kama hili:

Ee Bwana, moyo wangu una shauku ya mah-
ali palipo bora. Tafadhali niokoe pamoja na 
wapendwa wangu kutokana na shida za dunia 
hii. Ninaamini muda ni mfupi. Tafadhali nipa-
tie mwongozo ili nipate kuingia mahali pazuri 
ajabu uliponiandalia. Amina.

Kama ungependa kupata nakala ya kweli ya 
Injili, tafadhali wasiliana nasi kupitia katika 
taarifa iliyopo nyuma ya karatasi hii.

Wayahudi wa kale kwamba Mungu ange-
leta maangamizo kwao ikiwa wangeisahau 
Sabato. Hawakuzingatia onyo hilo, hivyo 
Yerusalemu iliangamizwa, na familia zao 
zilipelekwa uhamishoni. Wakristo pia wali-
isahau Sabato kwa kubadili siku yao takat-
ifu kwenda Jumapili kinyume na amri ya 
Mwenyezi Mungu. Waislamu huabudu 
katika siku ya Ijumaa lakini wamesahau 
kwamba ili tuishi kwa utii mkamilifu kwa 
Muumba imetupasa kupumzika katika siku 
ya saba. 

Ni kwa nini inaonekana kana kwamba 
dunia yetu yote inaisahau siku hii ya 
muhimu? Je kuna sababu yoyote mbaya zaidi 
inayosababisha usahaulifu huu ulioenea 
sana?

Yesu Masihi alituonya juu ya mamlaka 
inayokuja ya ulimwengu wote ambayo 
Shetani (Sheitwani) ataitumia kugeuza akili 
zetu kutoka kwa Muumba wetu. Mamilioni 
watadanganyika na kuabudu katika sabato ya 
uongo. Kama Shetani akiweza kutufanya kui-
sahau siku ya Muumba, anaamini kuwa tut-
amsahau Muumba Mwenyewe. Hata hivyo, 
tunapoitunza Sabato ya kweli, tunaonesha 
utii wetu kwa Muumba wetu, na kunufaika 
na zawadi ya pumziko, utulivu, na amani.

Kuingia katika Pumziko la Mungu
Nabii Musa aliandika kwamba “Mungu 

akaibarikia siku ya saba” (Torati, Mwanzo 
2:3). Je umechoka na kudhoofu? Kuna mib-
araka katika Sabato! 

Mita Duran, mwandishi wa matangazo 
kutoka Indonesia, alikufa kutokana na kufa-
nya kazi kupita kiasi, lakini haipaswi kuwa 
hivyo kwako. Mungu anakualika upate 
kupumzika kwa kuacha kazi zako kila juma 
na kupata uzoefu wa mibaraka ya Sabato. 

Kama ungependa kujifunza zaidi juu ya 
jinsi Mungu anavyotupatia pumziko, amani, 
na uponyaji, tafadhali wasiliana nasi kupitia 
katika taarifa iliyo nyuma ya karatasi hii.

Je, ni jinsi gani Yesu Masihi anaweza 
kunisaidia?

Imeandikwa kwamba Yohana Mbatizaji 
(ajulikanaye pia kama Yahaya) alimwona Yesu 
Masihi katika umati, na kwa ufunuo (wahyi) 
kutoka kwa Mwenyezi Mungu, alipaza sauti 
“Tazama! Mwanakondoo wa Mungu aichuku-
aye dhambi ya ulimwengu!” (Injili, Yohana 1:29) 
Yesu Masihi ni kama kondoo yule aliyekuwa 
njia ya upatanisho kwa Abdul-Rahman. 

Tunapoadhibiwa kwa ajili ya makosa yetu, 
hii ndiyo haki. Lakini Yesu Masihi, ambaye 
hakuwa na dhambi kabisa, alijitolea kuwaji-
bika kwa makosa yetu. Hakuna aliyemlazimi-
sha. Kwa hiari yake alikubali kufa ili kukidhi 
dai la haki. Alikuwa binadamu pekee ambaye 
hakuwa na hatia kabisa aliyewahi kuishi, na 
bado alikubali kutendewa kama yule kondoo 
aliyeelezwa katika kisa cha Abdul-Rahman. 
Hii ndiyo sababu, baada ya kuteseka kwa ajili 
yetu, Mungu alimwinua kwenda mbinguni. 

Huenda una mgogoro maishani mwako. 
Huenda wewe ni kama Fatuma, uliyetupwa 
na wale unaowapenda. Huenda umeumizwa 
na mtu fulani, au sifa yako imeharibiwa 
isivyo haki. Huenda wewe ni kama Abdul-
Rahman, mwenye hatia na mwenye hofu ya 
kulipizwa kisasi.

Yesu Masihi anaweza kukusaidia. Unaweza 
tu kusali dua fupi kama hii:

Ee Bwana, kamwe siwezi kutoa fidia kwa 
ajili ya dhambi zangu. Lakini najua ulimtuma 
Yesu Masihi kama Rehema Yako kwetu. 
Tafadhali nisamehe kwa sababu ya kitendo 
chema alichotenda kwa jamii ya wanadamu 
wote. Nisaidie kuielewa njia ya Yesu Masihi 
ili niweze kupata rehema Zako maishani 
mwangu. Amina.

Kama ungependa kupata nakala yako bin-
afsi ya Injili, tafadhali wasiliana nasi kupitia 
katika taarifa zilizo nyuma ya karatasi hii.

Majini yapo kila mahali. Iwe unayaita 
roho, mizimu, mapepo, au majini, 
wanaweza kuogofya. Wafanya maz-

ingaombwe, wachawi, na hirizi vimeenea, lak-
ini je ni kweli vinaweza kutulinda?

Ningependa nishiriki nawe hatua tatu rahisi 
za kupata ulinzi dhidi ya pepo wachafu ili 
usiwaogope. 

Kinga Dhidi ya Pepo Wachafu
Mtu yule alikuwa uchi akilia kwa sauti ya 

juu. Alikuwa amepagawa na majini mengi, 
na hakukuwa na mtu aliyeweza kumsaidia. 
Watu wa kijijini mwake walikuwa wame-
jaribu kumfunga kwa minyororo, lakini 
aliivunja kwa nguvu kubwa kuliko ya kib-
inadamu naye alikimbia kwenda kuishi 
makaburini. Alitumia maisha yake kulia kwa 
namna ya kusikitisha sana na kujikatakata 
kwa mawe.

Hadi kufika kwa mtu aitwaye Yesu Kristo, 
ambaye pia anajulikana kama Isa al-Masih.

Mtu yule alikuwa ameteseka kiasi kwamba 
alipofungua kinywa chake kuomba msaada, 
majini walimlilia Yesu Kristo kwa nguvu kutaka 
asishughulike naye. Lakini Yesu hakuondoka. 
Alijua kilichokuwa kinafanyika. Pasipo hofu, 
Aliwaamuru majini wale kumtoka mtu yule.

hatuna nguvu. Lakini pale tunapolitangaza 
jina la Yesu Kristo katika maisha yetu, pepo 
wachafu wanaishiwa nguvu! Yesu alisema 
juu ya wafuasi wake: “Kwa jina langu watatoa 
pepo” (Injili, Marko 16:17).

Kama ukiamini kwa moyo wako wote 
kwamba Yesu Kristo atakuweka huru, atafa-
nya hivyo! Wewe omba tu dua hii kwa Mungu, 
“Bwana, tafadhali niokoe na pepo wachafu 
katika jina la Yule uliyemtuma, Yesu Kristo!” 

Hatua ya 2: Tafuta Utakaso wa Ndani na Nje
Yesu Kristo alifundisha kwamba imetupasa 

kutompatia Ibilisi nafasi yoyote. Alisema, 
“kwa maana yuaja mkuu wa ulimwengu 
huu [Ibilisi], wala hana kitu kwangu” (Injili, 
Yohana 14:30). Ni lazima pia tusafishe maisha 
yetu kutokana na mivuto yote miovu. 

Je ni nini maana ya Ibilisi “hana kitu 
kwetu”? Yana maana kwamba hana kitu cho-
chote katika mioyo au maskani yetu ambacho 

ni mali yake. Ni lazima tutupilie mbali tala-
simu na hirizi za kishirikina. Ni lazima 
tujiepushe na vitendo vyote viovu kama vile 
ponografia, dawa za kulevya, na pombe. 
Kama tumekuwa tukishiriki katika kaida 
za kuzungumza na wafu au kurusha laana, 
tunapaswa kuacha shughuli hizo mara moja. 
Hivyo, tunasafisha mazingira yetu ya nje 
dhidi ya mivuto ya kishetani. Kisha, imet-
upasa kumwomba Mungu atusamehe na 
kutusafisha kwa ndani.

Hatua ya 3: Jaza Maisha Yako na Nuru
Baada ya Yesu Kristo kukuokoa na nguvu 

za majini, mkaribishe apate kuwa mtawala 
wa maisha yako. Usiuache moyo wako mtupu. 
Yesu Kristo alisema,

Pepo mchafu, amtokapo mtu, hupitia 
mahali pasipo maji, akitafuta mahali 
pa kupumzika, asipate. Halafu husema, 
“Nitarudi nyumbani kwangu nilikotoka.” 
Hata akija, aiona tupu, imefagiwa, na 
kupambwa. Mara huenda, akachukua 
pamoja naye pepo wengine saba walio 
waovu kuliko yeye mwenyewe, nao huingia 
na kukaa humo; na mtu yule hali yake ya 
mwisho huwa mbaya kuliko ya kwanza. 

“Usitupeleke shimoni!” majini waliomba. 
Waliomba waruhusiwe kuliingia kundi la ngu-
ruwe lililokuwa karibu pale. Yesu aliwaamuru 
wamtoke mtu yule na kuwaingia wale wanyama 
najisi. Mara ile, akili ikamrejea mtu yule, na kundi 
lote la nguruwe likakimbia na kuingia baharini.

Hatimaye, mtu yule alikuwa huru. Alishukuru 
sana! Lakini hiki si kisa pekee. Yesu Kristo 
alikuwa na nguvu kubwa mno juu ya pepo 
wachafu. Popote alipokwenda aliwaweka huru 
watu waliokuwa wamepagawa na majini. Pia 
aliwapa wafuasi wake mamlaka juu ya Ibilisi:

Tazama, nimewapa amri ya kukanyaga 
nyoka na nge, na nguvu zote za yule adui, 
wala hakuna kitu kitakachowadhuru. Lakini, 
msifurahi kwa vile pepo wanavyowatii; bali 
furahini kwa sababu majina yenu yameand-
ikwa mbinguni (Injili, Luka 10:19, 20).

Tunapomfuata Yesu Kristo, tunaweza kuwa 
na usalama katika maisha haya na uhakika 
juu ya maisha yajayo! Hebu tutazame hatua 
tatu za kupata uhuru dhidi ya pepo wachafu.

Hatua ya 1: Dai Uwezo wa Jina la Yesu Kristo
Hatua ya kwanza ni kutafuta ulinzi wa 

Mungu katika jina la Yesu Kristo. Sisi wenyewe, 

Kama ukiamini kwa moyo 
wako wote kwamba Yesu 
Kristo atakuweka huru, 
atafanya hivyo! 


